
Gurutzearen 
mendeurrena 

Hainbat ekitaldi egin dabez urte osoan Arratian 

Gorbeiako Gurutzeak 100 urte 
bete dauz. Mendeurrena ospa
tzeko hainbat ekitaldi egin da
bez urtean osoan, Arratiako he
rrietan. Ekitaldirik beroenak 
urriaren lln eta 12an eginikoak 
izan ziran. 

Izan be, urriaren 12an urte
mugea ospatu eben. Egun ho
rreetan Euskal Herri osoko 
mendizaleak batu ziran Gor
beiako tontorrean. Atondutako 
gurutzearen inguruan, errome
ria eta bertso saioa egon ziran, 
besteak beste. Horrezaz ganera 
zemendiaren 9an, Gorbeialdea 
zaintzen, eta bere barri zabal
tzen eta ikertzen jardundako 
pertsonak saritu dabez. 

Milaka lagun Izan dira 
Gorbelako tontorrean 

Ehun urte horre etan guztietan 
milaka lagun izan dira Gorbeia
ko tontorrera igon dabenak. 

1901. urtean jaso eben lehe
nengo gurutzea, 33 metrotik 
gorako gurutzea. Inguruko 
agintariak eta bertako jende 
asko hurreratu zan gurutze aren 
inaugurazino ekitaldira. Baina 
jasotearen poztasunak ez eban 
asko iraun. Hilabete berandua
go haize bortitz batek bota egin 
eban. Bigarrena, 1903an altzau 
eben. Mila mendizale inguruk 
igo n eben Gorbeia ganera. Hiru 
urte beranduago jausi egin zan. 
Gaur egun ezagutzen duguna 
hirugarren gurutzea da. • •• Mendeurren egunean hainbat lagun igo ziren Gorbelako Gurutzera .. 

Euskera zerbitzua jaio da 
Durangaldeko Mankomunida
deak Euskera Zerbitzua mar
txan jartea erabagi dau, bagile
an . Horretarako 5,6 milioi 
pezeta erabiliko dauz, urtero. 
Mankomunidadeak Abadinon 
-Astola auzunean- daukan 
egoitzea izango dau kokagune 
Euskera Zerbitzuak. Gitxienez, 
bost urteko iraupena eukiko 
dau Euskera Zerbitzua eskain
tzeko hartutako konpromisoak. 

Euskerearen sustapena eta 
horren erabilerea bultzatzea 

izango dau helburu zerbitzuak. 
«Euskerea zaindu gura dogu, 
batez be, kalidadeari jagoko
nez», dino Mankomunidadeko 
lehendakari Marian Larraurik. 
Era berean, Udalakaz be zuze
nean lan egitea dauka helburu. 
Zerbitzua bera sortzea izan da 
lehenengo pausoa; Ostean, sor
tu leitekezan preminei egoki
tzen joango dira. 

Bestalde, Merindadeko Ba
tzar Nagusien lehen aipua egi
ten dauen eskuizkribua berres-

kuratu dau Gerediaga Alkarte
ak, apirilean. Martzanako Jau
nak 1387an bere torretxea erre
teagaitik Mondragoe herriari ja
rritako zigorrak parkatzen 
deutsezan gutuna, hain zuzen 
be. Ardi-narruan idatzitako 
1410. urteko agiri horretan, Ge
rediagan Merindadeko hamabi 
elizateetako alkateek egiten 
ebezan Batzar Naguslen lehen 
aipamena egiten da. Eskuizkri
bua Durangaldeko batzar-etxe
an dago. 


